ԱՄՓՈՓԱԹԵՐԹ
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացման ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու, ինչպես նաև Հայաստանի Հանրապետության կառավարության 2008 թվականի սեպտեմբերի 18-ի N 1158-Նորոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ստացված առաջարկությունների

	Առարկության, առաջարկության հեղինակը¸

	ՀՀ առողջապահության նախարարություն
16.05.2019 թ.
ԼՆ/11.1/7791-19
	1. Նախագծի վերնագիրն անհրաժեշտ է համապատասխանեցնել բովանդակությանը` հիմք ընդունելով «Նորմատիվ իրավական ակտերի մասին» օրենքի (այսուհետ` Օրենք) 12-րդ հոդվածի 1-ին մասով նախատեսված դրույթը (5-րդ հավելվածը բովանդակության մեջ ներառված չէ):
2. Նախագծի նախաբանում անհրաժեշտ է հղում տալ Օրենքի համապատասխան հոդվածին` հաշվի առնելով այն հանգամանքը, որ Նախագծով առաջարկվում է ուժը կորցրած ճանաչել Կառավարության 2008 թվականի սեպտեմբերի 18-ի թիվ 1158-Ն որոշումը:
3. Նախագծով Առողջապահության նախարարին և Ոստիկանության պետին վերապահվել են որոշակի լիազորություններ (2-3 կետեր): Սույն դրույթների շրջանակներում անհրաժեշտ է հաշվի առնել` արդյոք վերը նշված սուբյեկտները օժտված են նման լիազորությամբ, թե` ոչ: Առողջապահության նախարարին «մինչբժշկական հիմնադրույթներ» հաստատելու լիազորություն օրենքով վերապահված չէ: Հետևաբար, սույն դրույթը հակասում է ՀՀ Սահմանադրության 6-րդ հոդվածին: Բացի այդ, պարզ չէ, թե ինչ է նկատի ունեցվում «մինչբժշկական հիմնադրույթներ» հասկացության տակ, ուստի սույն դրույթն ամբողջությամբ վերանայման կարիք ունի:
4. Եվրոպական միության և ՀՀ միջև ստորագրված Համապարփակ և ընդլայնված գործընկերության համաձայնագրի շրջանակներում, Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի 3-րդ հավելվածի պահանջներին համապատասխանեցնելու նպատակով Առողջապահության նախարարության կողմից մշակվել է  «Հայաստանի Հանրապետության կառավարության 2012 թվականի հոկտեմբերի 18–ի թիվ 1327-Ն որոշման մեջ  փոփոխություն կատարելու մասին» Կառավարության որոշման նախագիծ, որը ներկայում գտնվում է ներքին շրջանառության մեջ: Սույն նախագծով սահմանվում է, որ Տրանսպորտային միջոց վարելու համար անհրաժեշտ ֆիզիկական և մտավոր կարողություններիններկայացվողնվազագույնպահանջներովվարորդներըբաժանվումեներկուխմբի.
1)	Առաջինխումբ՝վարորդներ, ովքերվարումեն «A», «A1», «A2», «AM», «B», «B1» և «BE» կարգերիտրանսպորտայինմիջոցներ։
2)	Երկրորդխումբ՝վարորդներ, ովքերվարումեն «C», «CE», «C1», «C1E», «D», «DE», «D1» եւ «D1E» կարգերիտրանսպորտայինմիջոցներ, «B» կարգիտրանսպորտայինմիջոցներ` մասնագիտականնպատակներով :
Առաջին խմբի վարորդի թեկնածուները.
1) Բժշկական հավատարմագրում անցնում են միայն վարորդական իրավունքի վկայական ձեռք բերելուն խոչընդոտող առողջական խնդիրների ակնհայտ հատկանիշների կամ հայտարարագրում դրանց մասին նշում լինելու դեպքում,
2) Վարորդական իրավունքի վկայական ձեռք բերելուն խոչընդոտող առողջական խնդիրների ակնհայտ հատկանիշների կամ հայտարարագրում դրանց մասին նշում լինելու դեպքում Ծառայության կողմից էլեկտրոնային եղանակով միասնական վեբ սերվերի միջոցով` անձի համաձայնությամբ հարցում է իրականացվում կոնկրետ անձի կողմից վարորդական իրավունքի վկայական ձեռք բերելուն խոչընդոտ հանդիսացող հիվանդության/վիճակի վերաբերյալ,
3) Առողջապահության բնագավառի պետական կառավարման լիազոր մարմնի կողմից կոնկրետ անձի վերաբերյալ տրանսպորտային միջոց վարելու բժշկական հակացուցման առկայության վերաբերյալ էլեկտրոնային եղանակով տեղեկատվություն ստանալու դեպքում Ծառայության կողմից վարորդական իրավունքի տրամադրումը մերժվում է,
4) Առողջապահության բնագավառի պետական կառավարման լիազոր մարմնի կողմից կոնկրետ անձի վերաբերյալ հարմարեցված տրանսպորտային միջոց վարելու բժշկական ցուցումների, տրանսպորտային միջոց վարելու բժշկական սահմանափակումների, վարորդական իրավունքի վկայական ձեռք բերելուն խոչընդոտող առողջական խնդիրների վերաբերյալ էլեկտրոնային եղանակով տեղեկատվություն ստանալու դեպքում Ծառայության գրավոր պահանջագրով (այսուհետ` պահանջագիր) անձն ուղարկվում է արտահիվանդանոցային (ամբուլատոր-պոլիկլինիկական) հաստատություն` բժշկական հավատարմագրում անցնելու նպատակով,
5) Առողջական վիճակի վերաբերյալ տեղեկատվություն ստանալու նպատակով ոստիկանության կողմից հարցում կատարելու համար անձի կողմից համաձայնություն չտալու դեպքում վարորդական իրավունքի տրամադրումը մերժվում է,
6) Տրանսպորտային միջոց շահագործելու բժշկական հակացուցում, բժշկական ցուցում և «բժշկական սահմանափակում» հասկացությունները սույն որոշման մեջ կիրառվում են «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 22.1-րդ հոդվածում կիրառված իմաստով:
Երկրորդ խմբի վարորդի բոլոր թեկնածուները, նախքան առաջին անգամ վարորդական իրավունքի վկայական ստանալը, պետք է անցնեն բժշկական հավատարմագրում`Ճանապարհային ոստիկանության ծառայության պահանջագրով (որում նշվում են տրանսպորտային միջոցների այն կարգերը/ենթակարգերը, որոնց համար անձը ներկայացվում է բժշկական հավատարմագրման) ուղարկվելով արտահիվանդանոցային (ամբուլատոր-պոլիկլինիկական) հաստատություն։Հաշվի առնելով վերոգրյալը` անհրաժեշտ է Նախագծի Հավելված 1-ի 8-րդ կետը խմբագրել, համապատասխանեցնելով Առողջապահաության նախարարությանկողմից մշակված նախագծով նախատեսվող վերոնշյալ կարգավորումները:
	1. Ընդունվել է: Կատարվել է համապատասխան լրացում: 




2. Ընդունվել է: Կատարվել է համապատասխան լրացում: 




3. Ընդունվել է: 
Կատարվել են համապատասխան փոփոխություններ:












4. Առաջարկության 4-րդ մասը բովանդակային իմաստով ևս ընդունելի է, սակայն անհրաժետ է նկատի ունենալ, որ Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի (այսուհետ՝ Հրահանգ) հիման վրա «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի (այսուհետ՝ Օրենք) կարգավորման առարակայի համատեքստից ելնելով մշակվել են Օրենքի 27-րդ, 28-րդ և 29-րդ հոդվածներում փոփոխություններ և լրացումներ կատարելու մասին նախագծեր, որոնք գտնվում են շրջանառության մեջ: Նշված նախագծերով Օրենքը համապատասխանեցվել է Հրահանգով սահմանված պահանջներին: Անհրաժեշտ է նկատի ունենալ, որ ներկայումս գործող ՀՀ կառավարության 2008 թվականի սեպտեմբերի 18-ի թիվ 1158-Ն որոշման ընդունումը բխում է Օրենքի 9-րդ հոդվածի պահանջից, հետևաբար «Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը, վարորդական իրավունքի վկայականի կարգերի (ենթակարգերի) սահմանափակումների վերաբերյալ ծածկագրերը սահմանելու, ինչպես նաև Հայաստանի Հանրապետության կառավարության 2008 թվականի սեպտեմբերի 18-ի N 1158-ն որոշումն ուժը կորցրած ճանաչելու մասին» ՀՀ կառավարության որոշման նախագիծը մշակվել է ելնելով ինչպես Օրենքով, այնպես էլ Հրահանգով սահմանված պահանջներից:
Բացի դա, ՀՀ կառավարության 2012 թվականի հոկտեմբերի 18–ի թիվ 1327-Ն որոշման ընդունումը ևս բխում է Օրենքի 9-րդ հոդվածի պահանջից, հետևաբար դրանում փոփոխություններ և լարցումներ կատարելու նախագծի մշակման դեպքում պետք է առաջնորդվել ինչպես Հրահանգով, այնպես էլ Օրենքով սահմանված պահանջներով:
Մասնավորապես Օրենքով և Հրահանգով մեխանիկական տրանսպորտային միջոցները բաժանվում են կարգերի և ենթակարգերի, իսկ Ձեր կողմից մշակված նախագծում նման տարանջատումը բացակայում է, ավելին, նախագծով նախատեսվել է «A2» ենթակարգի տրանսպորտային միջոց, որը Օրենքով նախատեսված չէ:
	

	ՀՀ տրանսպորտի, կապի և տեղեկատվական տեխնոլոգիաների նախարարություն
10.05.2019թ.
05/10.2/5988-19
	Տեղեկացնումենք, որ Նախագծի վերաբերյալ դիտողություններ չունենք:
Առաջարկում ենք, Նախագծին կցվող փաստաթղթերի փաթեթում նշված տեխնիկական տվյալների թվերին ուղեկցող չափման միավորների անվանումները նշել ամբողջությամբ` առանց կրճատումների (հիմք՝ իրավական ակտերի նախագծերի մշակման մեթոդական ցուցումներ):
	Առաջարկությունը չիընդունվել, քանի որ նման պահանջ «Նորմատիվ իրավական ակտերի մասին» օրենքով սահմանվածչէ, ոլորտը կարգավորող օրենսդրական ակտերում տեխնիկական տվյալների չափման միավորները ևս նշված են հապավումներով:

	-

	ՀՀ տարածքային կառավարման և զարգացման նախարարություն
16.05.2019թ.
05/60.1/23184-19
	1. Նախագծի նախաբանն անհրաժեշտ է համապատասխանեցնել «Նորմատիվ իրավական ակտերիմասին» ՀՀ օրենքի 18-րդ հոդվածի 3-րդ մասի պահանջներին, համաձայն որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը:
2. Նախագծի նախաբանում ավելացնել նաև «Նորմատիվ իրավական ակտերի մասին» ՀՀօրենքի 37-րդ հոդվածը` հիմք ընդունելով  նույնօրենքի 12-րդ հոդվածի 1-ին մասը, համաձայն որի  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	1. Ընդունվել է: 
Կատարվել են համապատասխան փոփոխություններ:






2. Ընդունվել է: 
Կատարվել են համապատասխան փոփոխություններ:

	

	ՀՀ ֆինանսների նախարարություն
17.05.2019 թ.
01/11-2/8079-2019
	Նախագծի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, մինչդեռ ներկայացված չէ Նախագծի ընդունմամբ պայմանավորված ծախսերի գծովհաշվարկներով հիմնավորված ֆինանսական գնահատականը:

	Ընդունվել է: 
Կատարվել են համապատասխան հաշվարկներ և նախագծին կցվել է ծախսերի գծով ֆինանսական հաշվարկների գնահատական:

	-

	Կրթության, գիտության, մշակույթի և սպորտի նախարարություն
13.05.2019 թ.
27/7622-19

	Նախագծի վերաբերյալ նկատառումներ չկան:

	
	-

	Մարդու իրավունքների պաշտպան
04.06.2019 թ.
05/13.6/2624-19
	Նախագծի վերաբերյալ նկատառումներ չկան:

	
	

	ՀՀ պաշտպանության նախարարություն
13.06.2019 թ.
ՊՆ/01/876-2019
	Նախագծի վերաբերյալ նկատառումներ չկան:

	
	

	[bookmark: _GoBack]ՀՀ արդարադատության նախարարություն
19.06.2019 թ.
01/27.1/13470-2019
	1. ՀՀ կառավարության որոշման լրամշակված նախագծի (այսուհետ՝ նախագիծ) 1-ին կետի 1-ին ենթակետով սահմանված 1-ին հավելվածի 4-րդ կետի 3-րդ ենթակետով սահմանվում է, որ «T» կարգի տրանսպորտային միջոց վարելու համար` տեսական քննության և այդ կարգի տրանսպորտային միջոց շահագործող կազմակերպությունների կողմից տրված գործնական քննությունը դրական հանձնելու մասին տեղեկանքի հիման վրա: Տեղեկանքի ձևը սահմանում է տրանսպորտի բնագավառի լիազոր մարմնի ղեկավարը: Նկատի ունենալով Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, առաջարկում ենք նախագծի 1-ին կետի 1-ին ենթակետով սահմանված 1-ին հավելվածի 4-րդ կետի 3-րդ ենթակետի «ղեկավարը» բառից հետո լրացնել «՝ «Ճանապարհային երթևեկության անվտանգության ապահովման մասին» օրենքի 27-րդ հոդվածի 9-րդ մասով սահմանված կարգով» բառերը:

2. Նախագծի 1-ին կետի 1-ին ենթակետով սահմանված 1-ին հավելվածի 4-րդ կետի 8-րդ ենթակետում անհրաժեշտ է նշել իրավական ակտի կրճատ անվանումը՝ ելնելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներից:

	1. Ընդունվել է: 
Կատարվել են համապատասխան փոփոխություններ:

























2. Ընդունվել է: 
Կատարվել է համապատասխան փոփոխություն:

	

	ՀՀ ֆինանսների նախարարություն
10.07.2019թ.
01/11-2/11553-2019

	Հայաստանի Հանրապետության ֆինանսների նախարարությունն ուսումնասիրել է «Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը, վարորդական վկայականի կարգերի (ենթակարգերի) սահմանափակումների վերաբերյալ ծածկագրերը սահմանելու, ինչպես նաև Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի լրամշակված տարբերակը և հայտնում է հետևյալը.
Նախագծին կից ներկայացված տեղեկանքի համաձայն` նախագծի ընդունումը կհանգեցնի ՀՀ 2019 թվականի պետական բյուջեից լրացուցիչ 903,426.0 հազար դրամի հատկացման անհրաժեշտության, մինչդեռ, ՀՀ 2019 թվականի պետական բյուջեով, ինչպես նաև Հայաստանի Հանրապետության կառավարության 2018 թվականի հուլիսի 10-ի «Հայաստանի Հանրապետության 2019-2021 թվականների պետական միջնաժամկետ ծախսերի ծրագիրը հաստատելու մասին» N 797-Ն որոշմամբ վերը նշված նպատակով համապատասխան միջոցներ նախատեսված չեն:


	Անհրաժեշտ եմ համարում նշել, որ մի շարք երկրներում վարորդական իրավունքի վկայական ստանալու համար անցկացվող գործնական քննությունն ընդունվում է վարորդի թեկնածուի կողմից ներկայացված տրանսպորտային միջոցով (այդ թվում՝ ուսուցում իրականացնող կազմակերությունների տրանսպորտային միջոցներով)։
Հետևաբար կարելի է ՀՀ կառավարության քննարկմանը թողնել վարորդական իրավունքի վկայական ստանալու համար անցկացվող գործնական քննության ընդունումը վարորդի թեկնածուի կողմից ներկայացված տրանսպորտային միջոցով անցկացնելու համատեքստում Նախագծի լրամշակման հարցը։  

	«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը, վարորդական վկայականի կարգերի (ենթակարգերի) սահմանափակումների վերաբերյալ ծածկագրերը սահմանելու, ինչպես նաևՀայաստանի Հանրապետության կառավարության 2008 թվականի սեպտեմբերի 18-իN 1158-Ն որոշումն ուժը կորցրած ճանաչելու մասին» կառավարության որոշման նախագծի վերաբերյալ առարկություններ չկան:

